
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রচনাবলীর বর্তমান খণ্ডে মুদ্রিত গ্রন্থগুলির প্রথম সংস্করণ, অন্যান্য বিশেষ সংস্করণ, বর্তমানে স্বতন্ত্র গ্রন্থকারে প্রচলিত সংস্করণ, রবীন্দ্র-রচনাবলী-সংস্করণ, ইহাদের পার্থক্য সংক্ষেপে ও সাধারণভাবে নির্দেশ করা গেল ।
རྒྱུག་མའི་ বিভিন্ন গ্রন্থে ভূমিকা ও সূচনাগুলি রবীন্দ্র-রচনাবলীর জন্য কবি-কর্তৃক নূতন
বিশ্বভারতী-প্রচলিত রবীন্দ্র-রচনাবলীর সপ্তম ও অষ্টম খণ্ড বর্তমান গ্রন্থের অন্তর্ভুক্ত হইল।
কথা ও কাহিনী
কথা ১৩০৬ সালের মাঘ মাসে গ্রন্থাকারে প্রকাশিত হয়। ঐ গ্রন্থে মুদ্রিত বিজ্ঞাপনে রবীন্দ্রনাথ লেখেন
এই গ্রন্থে যে-সকল বৌদ্ধ কথা বর্ণিত হইয়াছে তাহা রাজেন্দ্রলাল মিত্র সংকলিত নেপালী বীেদ্ধ সাহিত্য সম্বন্ধীয় ইংরাজি গ্রন্থ হইতে গৃহীত। রাজপুত কাহিনীগুলি টডের রাজস্থান ও শিখ বিবরণগুলি দুই-একটি ইংরাজি শিখ-ইতিহাস হইতে উদ্ধার করা হইয়াছে। ভক্তমাল হইতে বৈষ্ণব গল্পগুলি প্রাপ্ত হইয়াছি। মূলের সহিত এই কবিতাগুলির কিছু কিছু প্রভেদ লক্ষিত হইবে- আশা করি সেই পরিবর্তনের জন্য সাহিত্য-নীতি-বিধানমতে দণ্ডনীয় গণ্য হইব না।
“বিজ্ঞাপন” । কথা । প্রথম সংস্করণ
মোহিতচন্দ্র সেন -কর্তৃক সম্পাদিত, বিষয়ানুক্ৰমে সজ্জিত কাব্যগ্রন্থে (১৩১০) কথার কবিতাগুলি দুই অংশে প্রকাশিত হয়- ‘কাহিনী’ ও ‘কথা’। কথার প্রথম সংস্করণে প্রকাশিত
মানসীর “নিম্বফল উপহার, তা ছাড়া কোনো গ্রন্থে অপ্রকাশিত "দীনন্দন' (ভারতী, ১৩০৭) কাহিনী অংশের অন্তৰ্গত হয় । কথার অবশিষ্ট কবিতাগুলি ও চিত্রার 'ব্ৰাহ্মণ এবং মানসীর ‘গুরুগোবিন্দ” কবিতা কথা অংশে মুদ্রিত হয়। পরে এই দুই অংশের কবিতা লইয়া ইন্ডিয়ান পাবলিশিং হাউস হইতে স্বতন্ত্রভাবে ‘কথা ও কাহিনী’ নামে পুস্তক প্রকাশিত হয়। তদবধি এই গ্ৰন্থ এইভাবেই পরিচিত ও প্রচলিত ।
কথা ও কাহিনীর পরবর্তী কোনো সংস্করণে কল্পনার জুতা-আবিষ্কার' কবিতাটি কাহিনী অংশে যোগ করা হইয়াছিল। কাহিনীতে সংকলিত অন্য কবিতাগুলির সহিত সামঞ্জস্য না থাকায় রচনাবলী-সংস্করণে উহা কাহিনী হইতে বৰ্জিত এবং যথা পূর্ব কল্পনাতে মুদ্রিত হইয়াছে। কথার পূজারিনী ও পরিশোধ কবিতার গল্পাংশ অবলম্বনে কবি পরবর্তী কালে যথাক্রমে 'নটীর পূজা’ নাটক (১৩৩৩) ও ‘নৃত্যনাট্য শ্যামা' (১৩৪৬) রচনা করিয়াছেন।
“নিম্ফল উপহার কবিতাটির পাঠ কথা ও কাহিনীতে বহুশঃ পরিবর্তিত হইয়াছে ; "মানসী। হইতে উহার মূল পাঠ নিম্নে মুদ্রত হইল—
নিম্নে যুমনা বহে স্বচ্ছ শীতল। উধের্ব পাষাণতট, শ্যাম শিলাতল । মাঝে গহবর, তাহে পশি জলধার ছিল ছল করতালি দেয় অনিবার |

		 এই পাতা শেষ সম্পাদিত হয়েছে ১৭:৪৪টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

